
卷第二十九�禁经上

卷第三十�禁经下

作者：孫思邈　唐

682年

全書完

禁金疮第十二

内容：禁金疮法∶

咒曰∶吾被百箭，疗无一疮，一人挽弓，万人惊张，一箭破于千阵，此禁亦是难当。急

急如律令。

又法∶

正月一日日未出时，取四壁下土和酒井花水向东三拜云，言受神禁愿大神，如是四方各

礼讫，口含酒水四方悉 ，至日中还复如此，七日之中鲜洁斋戒，不得恶言退场门，禁金

疮即

定法元，闭气嘘三遍，呵气七遍，唾之曰∶

日出东方，惠惠皇皇，上告天公，下告地皇，地皇夫人，教我禁疮，吾行步不良，与刀

相逢，断皮续皮，断肉续肉，断筋续筋，断骨续骨，皮皮相着，肉肉相当。筋筋相连，

骨骨

相承，今会百药，不如神师，一唾止痛，再唾愈疮，北斗七星，教我禁疮，南斗六星，

使疮

不疼不痛，不风不脓，北斗三台，转星证来。急急如律令。

唾疮法∶

日出东方，育育阳阳，上白天公，下白地王，地王有女，教我唾疮，皮皮相养，肉肉相

当，令疮不疼不痛，不风不脓，连筋续骨，肌生肉实，急急如律令。用王气唾疮良，便

有验，

神

禁血不止法（三七遍）∶

日出东方，乍赤乍黄，南斗主疮，此斗主血，一唾断血，再唾愈疮，青衣怒士，却血千

里，急急如律令。

禁疮断血法∶

某甲不良，某甲不慎，为刀筋木石所伤，上告天公，下告地皇，地皇夫人，教我禁疮，

一唾止血，再唾合疮，两皮相连，两骨相当，新疮莫痛，故疮莫脓。急急如律令。

禁金疮法∶

吾是天师之子，为师之所使，执天有纲，执地有纪，一百二十禁咒，吾以受之，吾禁此

疮，金血须止。吾与天地同体，令疮合。急急如律令。

唾百种疮法∶

神师所唾，口为雷门，唾为霹雳，雷公主阴，霹雳主阳，残贼结气，唾下消亡。急急如

律令。

禁唾恶疮毒法∶

先闭气三通，神师受告，大道最良，咒曰∶

百药之长，不如吾之膏唾。吾仰天唾杀飞鸟，唾南山之木，木为之折。唾北山之石，石

为之裂。唾北方之水，水为之竭。唾百虫之毒，毒自消灭。唾百疮之毒，生肌断血，连

筋续

骨，肌生肉实。扁鹊卢医，教我禁方，三唾何疮不愈，何毒不去？天音神师，今在汝处，

急

急如律令。

禁水洗疮法∶

先左营目三周，开目视疮中，闭气一息欲止。然后禁之，无弱无强，为某所伤，清血无

流，浊血无往，一青一黄，一柔一刚，皮皮相值，脉脉相当。南方止血，北方止疮，东

流海

水，寒热如汤。朝令淹露，暮令复故。医王扁鹊，药术有神。还丧车，起死人，不脓不

痛，

知道为真，知水为神。急急如律令。

禁漆着人法∶

漆翼丹盈，漆翼丹盈，丹为兄，漆为弟，汝不漆杯以盂，乃漆人肌肤，刀来割汝，斧来

伐汝，汝不疾去，咸盐苦醋唾杀汝。急急如律令。

禁漆着人法（三七遍）∶

一云烧故漆器当着漆急唾之，赤非非漆，贤丈夫着车移丙丁，使者收摄之，不得着人体

，不得着人皮，急急如律令。（一云妄移移漆，贤丈夫着车系以盂，何由得着人皮肤？

保辜

保

辜，收摄漆，贤丈夫，急急如律令。）

禁火烛疮法∶

浮阳浮阳，火烧东壁，东壁穷烂，上付河伯，还付壬癸，火精毒灭，入地千里，急急如

律令。

<目录>卷第三十�禁经下

<篇名>禁蛊毒第十三

内容：咒蛊毒文∶

毒父龙盘推，毒母龙盘脂。毒孙无度，毒子龙盘牙。若是蛆蛛蜣螂，还汝本乡，虾蟆蛇

蜥，还汝槽枥。今日甲乙，蛊毒须出；今日甲寅，蛊毒不神；今日丙丁，蛊毒不行；今

日丙

午，还着本主。虽然不死，腰脊偻拒。急急如律令。

禁蛊毒法∶

取一赤雄鸡淳色者，左手持鸡，右手持刀，来至病患户前，去屋溜三步，便三声门尉户

丞，某甲病蛊，当令速出，急急如律令。以鸡头柱病患口中，三遍毕，以苦酒二合，刺

鸡冠

上血纳苦酒中，便与病患服之愈。

咒魇及解法∶

天无梁，地无柱，魇蛊我者，还着本主，一更魇蛊不能行，一午魇蛊不能语。太山昂昂

，逐杀魅光。魅翁死，魅母亡。魇蛊大小，驱将入镬汤。急急如律令。

又咒曰∶食鬼将军，摩牙利齿，不食余味，只食魅鬼；魅鬼九千九万户，少一不足，下

符来取。魅鬼速还本主，不归本主，反缚送与。急急如律令。

又有将军字屈丘，牙形俞持兜 ，出门入户远地游，捉得魅鬼便斫头。又有一神字穷奇

，头如破筐发强相，口如罗披恶神祗，不食五谷食魅皮，朝食一千，暮食九百，一口不

足，

使来便索，急急如律令。

禁五虫∶（时气悉用此）

九真斗光，道气并行，大寒小热，当从内出，最巨，夷忧除烈，水火之光，宅中凶殃，

大神丈人，入某身形，恍惚无常，大道正教，真道常行，邪气急灭手下。急急如律令。

又法咒曰∶

东方青帝魇人鬼，南方赤帝魇人鬼，西方白帝魇人鬼，北方黑帝魇人鬼，中央黄帝魇人

鬼。魇公字阿强，魇母字阿防。有人魇我者还令着本乡，诵魇二七鬼走出，诵魇三九魇

鬼还

向本主走。若当不走，吾语北斗，急急如律令。

<目录>卷第三十�禁经下

<篇名>禁遁注第十四

内容：禁注法∶

吾从天南来至北，食盐三斛，饮水万千，经江量海，手捉丘山，口含百毒，心怀蚰蜒。

唾天须转，唾地陷穿，唾石碎裂，唾火灭烟，唾鬼即死，唾水竭渊。东方之注自名医，

入人

体中注心根，神师咒注注灭门，南方之注自名青，入人体中注百脉，神师咒注注即易。

西方

之注自名摇，入人体中注脊腰，神师咒注注即消。北方之注自名雌，入人体中注心脾。

神师

咒注注即移。中央之注自名雌，入人体中注十指，神师咒注注即死。四方之注尽已亡，

惟我

五脏永安强。急急如律令。

禁注出血法∶（三七遍急 之）

东方之注自名羊，入人体中主腹肠，神师咒注注即亡。南方之注自名狗，入人体中主心

口，神师咒注注即走。西方之注自名鸡，入人体中主心脐，神师咒注注即迷。北方之注

自名

鱼，入人体中主六腑，神师咒注注即无。中央之注自名雉，入人体中主心里，神师咒注

注自

死。

谨告病患身中诸注，殃若在心腹及胸肠，或在四肢并中央。

谨告四方诸关节，急送血殃，三焦关元，下部膀胱，若有若无，不出者亡。速去百年毒，

神符欲居汝处。急急如律令。

又法∶

注父张，注母杨，注兄靖，注弟强，注姊 ，注妹姜。知汝姓字，得汝宫商，何不远去

，住何所望？前出封侯，后出斫头；前出与赏，后出与杖。汝今不去，住何所望。急急

如律

令。

又禁注法∶

东方青帝食青急之注，南方赤帝食赤色之注，西方白帝食白色之注，北方黑帝食黑色之

注，中央黄帝食黄色之注，五帝之神食十二注，北斗七星食一百二十注。或食土公注，

或食

土母注，或食土子注，或食土妇注，或食土孙注，或食土孙妇注，或食生人注，或食死

人注，

或

又禁注法∶（三七遍）

东方青注，南方赤注，西方白注，北方黑注，中央黄注。五方五注，何不速去？雷公霹

雳，欲居汝处。吾唾山山崩，唾石石裂，唾火火灭，唾水水竭。吾唾五毒，逐口消灭。

急急

如律令。

咒注文∶

吾是太山之子，今为太山所使，口如天门，不可柱张。唾如毒药，气如秋霜，当吾者死

，值吾者亡。五注之鬼，速出速去，不得留藏。急急如律令。此咒当晨朝日初出时，遣

病患

净洗手面，向东方至心礼太山讫，更以水洗手至心合掌正西立，师当在东，正当病患，

面向

南立，以此咒之七遍便愈。若不愈者，明晨更如是咒之。不过三朝，无不愈者。

禁唾飞尸入腹急切痛法∶

请天上飞龙穷奇白虎，眼如明星，腹如建鼓，齐功叩齿，主食恶鬼，入食飞尸，出食殃

魅。人生于天，吞气受道，身形之中，非汝所处。形中五部，各有所主。肝为青龙，肺

为白

虎，心为朱雀，肾为玄武，脾为中府，主御四方。上有真人，赤城童子；下有咸池，青

腰玉

女，各守部界，不得留住。方名道人，教来治汝，头则法天，身法北斗，手为魁刚，口

为金

斧，主授六甲，直神辅汝，何鬼不出，何尸不走。急急如律令。

按摩卒中注忤魍魉法∶

配阴脉十三，阳脉十五，二十八脉随手上下。一脉一通，知汝有苦。男祥妇祥，客死不

葬。骸骨消散，流离道旁。惊恐驰走，责人酒浆。南山有一人名穷奇，不食五谷，但食

鬼皮。

朝食

<目录>卷第三十�禁经下

<篇名>禁邪病第十五

内容：凡鬼邪着人，或啼或哭，或嗔或笑，或歌或咏，称先亡姓字，令人癫狂。有此状

者，名

曰鬼邪。唯须伏鬼，遣之乃瘥。治之法，正发时使两人捻左手鬼门鬼市，两人捻右手如

左手

法。鬼门者，掌中心是；鬼市者，腕后厌处是，伸五指努手力则厌处是。腕后者，大指

根两

筋中间是。一捻之后，不得*动，动鬼出去，不得伏鬼，又不得太急。若太急则捻人力尽，

力尽即手动，手动即鬼出。亦不得太缓，若太缓复不能制鬼，惟须以意消息令缓急得所，

复

使两人投棕子刺两肩井中，缓急如鬼门鬼市法，以鬼伏为限。若不伏，稍稍急刺。若鬼

伏即

稍轻刺之。若病患是丈夫肥壮者，则急刺之。量人之强弱消息以意。若棕尖利以布物裹

之，

勿令人伤。亦须诵咒，必臣伏如状貌，中有似伏状，不复相骂，不情求道叩头求去，遣

一人

捉，咒师自问鬼之姓名，住何州县乡里，年几贯属，伴侣几人。又问来意有所，须为何

事来，

一依病患口笔写之。若其臣伏，叩头求去，不敢更住者，且停刺肩井等。依其所须备觅

发遣

之，须食与食，须金银车马，即采画人马像，金银彩帛，随其形貌悉尽作之。绢帛以白

纸作，

金以栀子染之。若是远来之鬼，须给过所者，亦即给之。即日早发遣，或待后发遣亦得。

送

鬼之时，须桃符一板，长七寸阔三指，综 一条长七寸，以朱书板，上着年号，月朔日子，

鬼之乡里姓名年几，从人头数，告五道大神，河伯将军，上件鬼某甲等，在我家中作如

此罪

过，捉获正身，所索之物，并已具给发，遣速出去，不得久停，不得久住。急急如律令。

炬火禁邪法∶（去百鬼，断万邪）

敕粉火治邪，亦可以按摩病患。若欲断邪鬼，以敕粉火，以一炬火，着户外，令病患住

外。又，师捉一炬火，作禹步烧粉，令病患越火，入户还床，以向者一炬送大门外道上，

去

门百步弃之，勿反顾。师取一盆水，着病患户限内，以大刀横上。亦可燃灯置病患屋内。

令

昼夜不灭，至病瘥，师捉火炬燎病患身上，随多少治病。咒曰∶粉良天火赫赫，天火奕

奕，

千邪万恶，见火者避。急急如律令。

咒水喷病患法∶

先取净水一器，咒三吸气闭目，存鬼神怒五气击之。咒曰∶持清持浊，持正持水，所为

物，无不消化，怒石石裂，怒木木折，邪不干正，危不入身，大道流行，摄录邪精，神

祗所

怒，玉石皆化，何病不愈，何灾不断？速出速出。急急如律令。

咒水治百病法∶

先取净水，以器盛之。十咒曰∶太一之水祖且良，举水向口续神光，大肠通膀胱，荡涤

五脏入胞囊。脾肾太仓，耳目皆明，百病除瘥，邪精消亡。急急如律令。（兴之遍身，

然后

用之。）

<目录>卷第三十�禁经下

<篇名>禁恶兽虎野狼第十六

内容：夫草野山林，行见恶虫，但闭右目，以左目营之三匝，鬼神见之伏而头胁着地也。

禁虎入山法∶

吾登行五狱，前置辟邪六 ，后从麒麟狮子，扬声哮吼，野兽猛虎闻吾来声，伏地不语

。若不避吾，檄虫杀汝。急急如律令。

敕禁虎法∶

天一太一，李耳伯阳，教我行符，压伏虎野狼，垂头塞耳，伏匿道旁，藏身缩气，疾走

千

里。舅氏之子，不得中伤。急急如律令。

<目录>卷第三十�禁经下

<篇名>禁蛇毒第十七

内容：三月三日夜，向北烧香，闭气诵满三七遍。咒曰∶日出东方，赫赫煌煌，报你蛇

虫，远

逃深藏。你若不藏，鹳鹊步刚，食你蛇头，吞汝入肠。大蛇死，小蛇亡，急急如律令。

禁蛇法∶

押蛇头咒曰∶寅加卯，寅加卯，三遍即愈。若欲发蛇毒，押蛇尾倒诵之，卯加寅，卯加

寅，蛇毒即发剧，一注螫石相押左手，自余皆同。

又法∶

庚寅卯、庚寅卯，三遍即愈。若欲令发，云∶卯寅庚、卯寅庚，即发。

又法∶

辰生巳，辰生巳，蛇毒即止，三遍即愈。欲令发者，云∶巳生辰、巳生辰，即发。

禁蛇法∶

一名蛇，二名蟾，三名腹，居近野泽，南山腹蛇，公青蛇，母黑蛇，公字麒麟蛇，母字

接肋。犀牛角、麝香牙、鹳鹊嘴、野猪牙，啄蛇腹，腹熟，啄蛇头头烂。蜈蚣头鸩鸟羽

飞走

鸣唤，何不急摄汝毒，还汝本乡江南畔。急急如律令。

禁蛇敛毒法∶

晖晖堂堂，日没亭光，姿擢之节，唾蛇万方。蛇公字蚰蜒，蛇母字弥勒。汝从江南来，

江

药破汝。速出速出，敛毒还家。急急如律令。

一法∶

器朱书此符，左手把之，闭气唾禁，捻目向王为之。吾一唾开天门，再唾诸黄泉、天下

有恶毒，皆来归吾前，吾今捉你，一唾得千千。急急如律令。

山鹊蛇、山蚱、山青蛇、泽青蛇、马蛇、蛟黑似晰蜴

上六种螫人不死，令人残病。咒曰∶

吾有一切之禁，山海倾崩，九种恶毒，原出南厢，令渡江北，专欲相伤。吾受百神之禁

恶毒原出南边，今来江北，截路伤人，吾一禁在后，你速摄毒，受命千年。急急如律令。

白朔蛇、蒿脊蛇、赤蛇、黄蛇、水蛇、青蛇

上六种咬人不伤，直禁即瘥。

子蛇、尺八蛇、土蜡蛇、沙虱、毒到蛇、白蜴蛇、罔蛇、蟒蛇

上八种蛇，人着者须药治。咒曰∶

道边一木，百尺无枝，凤凰嘴如丝，速去速去吾不知。急急如律令。

<目录>卷第三十�禁经下

<篇名>禁蝎蜂第十八

内容：禁KT 法∶（捻蛇目，闭气向王为之）

蠕KT 神祗，八节九枝，兄字大节，弟字蝎儿，公字腐屋草，母字烂蒿枝。但自摄敛

汝毒

咒蝎法∶

蹀蹀移移，八节九枝，公字腐草，母字蒿枝。缘他篱落，螫他妇儿，何不收毒，欲往何

为？山鸡戴胜，食汝四肢，头破尾折，伏地莫移，急急如律令。（一云山鸡头戴胜角，

拉尔

腰

断，不得动尾云云。）

又曰∶蝎蜂毒止，速收你尾，河伯将军，铁钳铜指，押你腰断，不得动尾。急急如律令

禁毒蝎螫人法∶

先二日斋戒正朝，一日日未出时，净澡浴洗手，北堂东头下诵之三七遍。咒曰∶

天有八节，地有九枝，一非草木，二非蒿枝，上他床上，伤他妇儿，速去速去，戴胜来

追，不痛不疼，不肿不脓。急急如律令。

禁蜂毒∶（捻蜂目左营目，闭气向王为之）

东方青毒还东方，南方赤毒还南方，西方白毒还西方，北方黑毒还北方，中央黄毒还中

央。

黄蜂扬扬，黑蜂奕奕，王有小女，嫁与何伯，吾有铜掌铁指，押汝便死。汝是小虫，何

不速去毒阴，吾曰大鸟翅，三千八万里，不得张口，汝应是死，急急如律令。

禁蜂毒法∶（捻蜂目左营目，向王闭气为之）

兄弟三人走出野，大兄名蝮南山上下，中兄名蛇走田野，小弟名蜂看屋梁，坚如瓦，热

如火，二七唾，毒当堕。急急如律令。

禁恶蚝螫人毒法∶

蛆似蜂，着山丛。蚝似 ，着山腹。老蚝 ，缘木枝，兄弟五人吾都知，摄汝五毒莫令

移，汝不摄毒灭汝族。急急如律令。

禁恶蚝文∶（一云狐尿刺伤人肿，当急闭气治，唾之即愈。一七不愈，三七遍）

日出东方，乍赤乍黄，瓜熟离蔓，椹熟离桑，东家啮人狗，西家好妇娘，咒此小虫，雄

狐毒死，雌狐毒亡。急急如律令。

<目录>卷第三十�禁经下

<篇名>禁狗鼠第十九

内容：咒曰∶日出东方何堂堂？狗不名狗名大黄，皇帝遣汝时，令啮猴与鼠，不令汝啮

人伤。

若啮人伤，白虎吞入汝肠。急急如律令。（一云不令汝啮人，伤烂汝齿，腐汝牙，自不

去，

虎啖汝云云。）

禁狗毒法∶

犬牙狗齿，天父李子，教我唾汝，毒出乃止。

皇帝之神，食汝脑髓；白虎之精，食汝之形。唾汝二七，狗毒便出。急急如律令。（以

气嘘呵之，捻狗目左营目，向王为之）

禁狗令不咬人法∶（捻狗目向王闭气，七息七禁之，令不咬人）

吾口如天门，不可枉张，舌如拔剑，唾如秋霜。北斗照耀，列宿天苍。毕集声气，正其

发扬。牵牛持形，织女侍旁。此之小狗，咒之灭亡。天狗地狗，何反不走？欲伤我者，

牙折

口哑。急急如律令。（一法下文不同，今不取。）

又法∶

取西厢屋檐下土，捣末绢罗之，和大苦酒渍作团如鸡子，于疮上摩之。咒曰∶

东方木为折，南方火为灭，西方金为缺，北方水为竭，中央土为绝。吾太上府逢西母，

教我禁者，语我神方。东句枝，西句枝，庶民狂狗，咬我天公儿，急出急出，汝若不出，

莫

使我怒。吾能唾山崩、唾石裂，唾火灭、唾海竭。速出速出，急急如律令。如此三咒，

擘泥

中，见随狗毛色有验。

又取灶中黄土，与水和作泥丸如鸡子大，摩疮上，随犬毛色，毒随而出，擘破泥丸明视

之。疮痛，则又以一盆水写屋上，以器盛取以洗疮，余水破落地，则和为泥封疮上，擘

中必

风犬毛色，疮不疾痛也。

禁狗文∶

咒曰∶汝是小犬，恶兽之余，为物有幸，得与人居。汝命如泥，土精空虚。吾以西方白

虎咬汝头，汝毒急收。急急如律令。

凡向人家，先以脚踏门右。咒曰∶

主人某甲家，门丞户尉。篱落诸神，主人有狗，黄白不分，师来莫 ，师去莫惊。急急

如律令。

禁狗不吠人法∶

黄狗子，养你遣防贼捕鼠，你何以啮他东家童男。西家童女？吾请黄帝、灶君、震宫社

土付与南山黄斑，北山黑虎，左脚踏汝头，右脚踏汝肚，向暮必来咬杀食汝。野狼在汝

前，虎

在汝后，三家井底黄土塞汝口，吾禁你四脚蜷不得走，右掷不得，左掷搦草。吾来上床，

汝

亦莫惊。吾出十里，汝亦莫起。急急如律令。

禁鼠令出法∶

桃枝一枚，茅草索一条。咒曰∶

天皇地皇，卯酉相当。天皇教我压鼠，群侣聚集一处。地皇教我压鼠，群侣聚集一处，

速出速出，莫畏猫犬，莫畏咒咀。汝是猫之仇，又非猛兽之侣。东无明，南无明，西无

明，

北无明，教我压鼠失魂精，群阳相将南（一作西），目失明，呼唤尽集在于中庭。急急

如律

X-GORB Books | zh.wikisource.org | CC BY-SA 4.0 11 / 17



千金翼方/卷30

令。

作

初越集鼠法∶

初越时以香汤浴身，洒室中及庭前地，讫，用三盆三家浆粉，以刀子横着盆上，以灰匝

之。以笔一管，去盆三尺着地，所有穴前皆安灰，广一尺，上作子字。一云穴上紫字。

乃咒

曰∶

北斗三台，招摇所录，天李目形，必归所属，寄食附人，寄穴我屋，胡为杨时，饮食欲

熟，急敕鼠王，召集眷属，大鼠小鼠，并须来食。侧立单行，洗荡心垢。伏罪勿走，汝

父小

奚，汝母幽方，汝兄阿特，汝弟阿当，汝妹仆姜。室家相将，归化坐旁，固告敕汝莫以

旧为

常。急急如律令。

又，去鼠法∶

鼠必栗兜，牛必栗兜，蛾蛾必栗兜，犯犯必栗兜，母名必栗兜。三唤神来赴。

欲辟之法，悉在华上，勿得东西。

解放鼠法∶

日东向旷二里，西向旷二里，辟方八里。此广阔耐停止，鸡零星牵至厅，鸡零禄牵至狱

。汝等此中行，勿得与人相牵触，当断汝手足。急急如律令。

禁鼠耗并食蚕法∶

咒曰∶天生万虫，鼠最不良。食人五谷，啖人蚕桑。腹白背黑，毛短尾长。跳高三尺，

自称土公之王。今差黄头奴子三百个，猫儿五千头，舍上穴中之鼠，此之妖精，咒之立

死。

随禁破灭，伏地不起。急急如律令。

越百怪法∶

乾坤定位，阴阳化成。门丞户尉，侍从交交。二十八宿，黑白赤青。千殃万怪，急收汝

形。吾知汝姓，吾知汝名。急须屏迹，不得久停。违即斩杀，万不得生，急急如律令。

又咒曰∶日出东方，赤如紫阳。百怪妄起，损害忠良。吾口咒之，辟除凶殃。怪闻我咒

，速去他方。祸去福来，万恶潜藏。急急如律令。

<目录>卷第三十�禁经下

<篇名>护身禁法第二十

内容：咒曰∶诺诺 ，左带三星，右带三牢，天翻地覆，九道皆塞。使汝失心，从此迷惑。

以

东为西，以南为北。人追我者，终不可得。明星北斗，却闭千里。六甲反张，不避祸殃。

乘

七追我，折其辕轴。乘马追我，掩其两目。步行追我，肿其两足。扬兵追我，刀反自伏。

明

星北斗，却敌万里。追我者亡，追我者死。牵牛织女，化为江海。急急如律令。

又法∶

太一神人曰∶凡欲远行避难，若为恶人迫逐，危厄之中，出门禹步三咒乃去，可以消灾

。追我者迷惑，五道旋转，到还恶人欲来侵己者，逆而却之。咒曰∶

东方青毒，南方赤毒，西方白毒，北方黑毒，中央黄毒。五毒之气，今有某甲无道，欲

来侵，吾披太一神，符历行四海，乘风驾云，使有限会。某甲怀恶逆之心，残贼忠良，

不肯

休止。吾毒之气，并力收摄，付与地官，莫令某甲复怀恶心，贼害之意。应时了命，言

切千

二百等。急急如律令。

若逢怨家恶人法∶

先却三步捻生人喉，又以足大指蹑地。咒曰∶

北斗神君，来灭恶人，斩截冤家某甲头，送上天门。急急如太上老君魁刚律令。

又法∶

恶人欲来侵害者∶先闭气三嘘，窃咒勿令人闻。咒曰∶

头戴朱雀，足履玄武；左佩青龙，右佩白虎。吾来到处，百恶悉走。吾有天丁力士，椎

杀恶鬼，远迸千里。急急如律令。

自防身禁咒法∶

咄，某甲左青龙盖章甲寅，右白虎监兵甲申。头上朱雀陵光甲午，足下玄武执明甲子，

脾为贵子中央甲辰甲戌。急急如律令。

上此一法，凡是学人，常以旦夕暗诵令熟，莫使声出。若有县官口舌，军阵危险厄难之

处，四方兴功起土殃祸之气，或入他邦未习水土，及时行疫疠。但以晨夜数数存念，诵

之勿

忘。若吊丧问病临尸凶祸之家，入门一步诵一遍，出门三步诵二遍，皆先叩齿三通，并

捻鬼

目。

又法∶

凡行山泽，晨夜恐怖之处，使人鬼恶总不相忤。咒曰∶

人皆浊，我独清。人皆去，我独停。人皆极，我独丁。人皆枯，我独荣。人皆破，我独

成。天长地久我与并，依文昌，游心星；登太玄，星紫庭；饮甘露，食阳精；佩日月，

体安

宁；乘三凤，驾羽英；坚藏择，九天仙公以赴刑。急急如律令。

被人所禁解之法∶

先捻生人喉，咒曰∶

炜炜煌煌，天有九柱，地有九梁。北斗七星，为我除殃。青龙在前，白虎在后。青龙饮

汝血，白虎咬汝喉。头破脑裂，汝死不择日。急急如律令。

被人禁却解之法∶

喷之，行头及天公亦是吾师，坐头及天公亦是吾师，眠卧及天公亦是吾师。却看天师欲

作禁，吾解千禁万恶，若有禁吾反自着。急急如律令。

禁令家和法∶

南无伽帝伽帝腻，伽帝收溜避；南无阿干陀罗呵，弥陀罗灌陀沙婆呵。

上此法能令家内不孝子、不顺妇女皆孝顺。用法取一把土，咒三七遍，置家大门下。又

咒一把居中门下，又咒一把置堂门下，又咒一把撒在井中，又咒一把置灶额上。如是七

日，

内外自然和顺。但使行禁人精心咒之。

又，凡人行处不安稳，疑有恐怖之事，即以气之。便以拒禁咒之曰∶急令辟恶鬼除制

不祥，众邪消尽，魍魉逃亡，神符宣流，以知天恶。当我者死，值我者亡。急急如律令。

又法∶

唾三十六鬼，大鬼打头，破作七分，如阿梨树枝沙呵。

凡行经神庙及断虎野狼咒∶

吾为天地祭酒，当为天地，头戴日月，身佩北斗。急急如律令。

禁恶人鬼火法∶

咒曰∶吾是元皇之孙，太上之子，口含圣真神气，付与东西百鬼，随吾驱使。吾东向一

唾，九木折，南向一唾，八火灭，西向一唾金刚缺，北向一唾流水绝。道气流布，随吾

所说。

急

<目录>卷第三十�禁经下

<篇名>禁贼盗第二十一

内容：夫欲出行，先画地为坛，房中六尺，庭中六尺，野外六十步，置十二辰位，身居

甲地，

自呼名某乙。今欲出往某处，征讨时神，保佑于我，吉昌三言干，大呼青龙下。咒曰∶

六甲

九章，天圆地方；四时五行，青赤白黄；太一为师，日月为光。禹前开道。尤辟兵。青

龙侠

举，白虎承衡。荧惑先引，辟除不祥。北斗诛罚，除凶去殃。五神导我，周游八方。当

我者

死，向我者亡。欲恶我者，先受其殃。吾受北斗之孙，今日出行，乘青龙出天门，入地

户；

游阴中，履华盖；去寇贼，矛盾刀，戟戟弩。见我摧伏，莫取当御。急急如律令。

禁贼法∶

唾此恶贼欲来狂图，某甲者，或从东方青帝来，或从南方赤帝来，或从西方白帝来，或

从北方轩帝来，或从中央黄帝来。欲来伤害人者，令其作事莫成，拔刀自刺，拔箭自射。

吾

于四道开通，盗贼伏匿，五兵摧折，蜂蛇莫动大尾。辟侧百步，莫令相伤。吾禁五方，

恶贼

伏吾手下不得浪行。急急如律令。

<目录>卷第三十�禁经下

<篇名>咒童子令说鬼姓字第二十二

内容：太上老君禁神，三呼三吸以取其真。

东方青帝木中精，南方赤帝朱雀形，西方白帝白虎神，北方黑帝乘船行，中央黄帝黄龙

声。

吾有其禁知天神，盖不自发身归诚。日南施禁火精，日北施禁五帝动。经吾三禁，莫敢

不来。神道神名，鬼道鬼字。蛊道虫蛊，魅道魅字。偷道偷名，贼道贼字。高山腾蛇，

下山

腾蛇。高山之崎，下山之峻。或在天上，或在人间。河伯将军，五道修罗。十二神将，

登明

君、天魁君、传送君、小吉君、胜光君、太一君、天罡君、大冲君、功曹君、大吉君，

速送

速送，汝名不得久停，急急如律令。

KT （天仇） 九九山（使灵符）、KT 法玉录KT （一本如此）

上，前件取清水半升，以刀子搅之。诵此咒三七遍，与小儿饮之。朱书前件录于小儿膊

（一作膝）下，少时召鬼并来。小儿自见，一一问之，即道所作病、所作鬼，抄取姓名，

发

遣

如

度符启请神言曰∶

先上香咒笔曰，以笔指口鸣六鼓。

谨请东方青帝老君来下缠吾笔。

谨请南方赤帝老君来下缠吾笔。

谨请西方白帝老君来下缠吾笔。

谨请北方黑帝老君来下缠吾笔。

谨请中央黄帝老君来下缠吾笔。指天天倾，指地地宁，指鬼鬼死，指人人生，急急一如

太上老君律令。

请五方水度符言曰∶

谨请东方青龙真气入吾水中。

谨请南方赤龙真气入吾水中。

谨请西方白龙真气入吾水中。

谨请北方黑龙真气入吾水中。

谨请中央黄龙真气入吾水中。

谨请五方五龙真气入吾水中。吾水非常之水，煮桃作汤。吾刀非常之刀，七星侠旁。吾

口非常之口，内含魁罡。水在江中，名曰江水。水在井中，名曰井水。水在吾碗中，名

曰清

净神水。水在吾口中，名曰太上老君解秽之水。吾水 山山崩， 地地裂， 人人生， 鬼

鬼灭。急急如律令。

洒水言嘘，系天师阳平等二十四化真气，臣某弟子自称道号某狱真人、某先生，以今月

今日今时，奉为某家弟子度某符，随符言之。神符度咒曰∶

日出东方，光跃表里，行符敕水，出于老子。老子行符，从吾所使。东九夷从符行，南

八蛮从符起，西六戎捉鬼军，北五狄破鬼营，中三秦从符所摄，急急收录。一鬼不去，

斩付

北岳。天有三皇，地有五黑。某所行符，自有法则。非当吾真，当符者死，值符者亡。

一鬼

不去，斩付魁刚。急急如律令。

又曰∶符主东方术折，南方火灭，西方金缺，北方水渴，中央土裂，符主天清地裂，人

生鬼灭，急急如律令。

水三口，度神符主符启请∶

谨请虚无直符直事，三十六人从吾符行。

谨请太清直符直事，今岁直符直事，今月今日今时直符直事，各三十六人从吾符行。保

其家，弟子三灾度脱。急急如律令。

水三口，又曰∶天圆地方，六律六章，神符烧香，灾厄消亡。符到奉行，急急如律令

（禁经上下两卷，二十二篇，其间辞语鄙野盖出，欲传思邈切于救人。实录其文不加删

润，今具有云，庶成一家之书。）

